
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Kirish. Bugungi taʼlim tizimini isloh qilish borasidagi amaliy harakatlar davrida «sifat» 

oliy taʼlimning mamlakatlar iqtisodiyoti va ijtimoiy hayoti bilan bevosita bog‘liqligi hamda 

ahamiyati fonida yanada muhokamalarga sabab bo‘lmoqda. Axborot texnologiyalariga 

asoslangan zamonaviy innovatsion ishlab chiqarish yuqori intellektual salohiyat va malakali 

ishchi kuchini talab etadi. Oliy taʼlimning sifati va raqobatbardoshligi hozirgi kunda 

mamlakatning barqaror rivojlanishi uchun katta ahamiyatga ega.  

Bugungi kunda taʼlim sifati juda muhim va dolzarb masala hisoblanadi, chunki boshqa 

barcha ijtimoiy, siyosiy va iqtisodiy masalalar aynan taʼlim sifatiga bog‘liq holda rivojlanadi. 

Bundan tashqari, taʼlim sifati davlat va jamiyatning, shuningdek, butun insoniyatning kelajagini 

belgilaydi. 

Baholash usuliga asoslangan boshqaruv modeli oliy taʼlim muassasasining kuchli va zaif 

tomonlarini hamda uning rivojlanishiga ijobiy va salbiy taʼsir ko‘rsatadigan omillarni aniqlash 

uchun muntazam ravishda o‘z-o‘zini baholash jarayonini o‘tkazishni nazarda tutadi. Bu asosda 

muammolarni hal qilish va oliy taʼlim muassasasining faoliyatini yaxshilash uchun tegishli 

choralar ishlab chiqiladi va taklif qilinadi. Umumiy sifat boshqaruvi tamoyillariga asoslangan 

boshqaruv modeli ham baholash usulidan foydalanadi, ammo bu usul o‘quvchilarni taʼlim 

muassasasining mahsulot va xizmatlar ishlab chiqaruvchisi sifatida tahlil qilishga asoslanadi. 

Umumiy sifat boshqaruvi konsepsiyasi oliy taʼlim muassasasida aniq vazifalar va strategik 

maqsadlar bo‘lishini taʼminlashni nazarda tutadi. Shuningdek, bu konsepsiya oliy taʼlim 

muassasalarining faoliyatiga jarayonlar asosida yondashishni ham ko‘zda tutadi. 

Talaba-yoshlarni taʼlim sifatiga tizimning asosiy strategiyasini belgilovchi asosiy omil, 

raqobat ustunligining zarur tarkibiy qismi sifatida qaralmoqda. Oliy taʼlim muassasalarida sifat 

menejmenti tizimi – taʼlim sifatini doimiy boshqarish, rejalashtirish, taʼminlash orqali amalga 

oshirish uchun zarur bo‘lgan tashkiliy tuzilma, metodologiyalar, jarayonlar va manbalar 

majmuidir. Sifat tizimning asosiy hujjati hisoblanadi.  

Sifat menejmenti tizimi o‘quvchi-yoshlarni taʼlim muassasalari faoliyatining pedagogik, 

ilmiy, maʼmuriy va iqtisodiy sohalarini qamrab oladi. Ushbu sohalar bir-biri bilan bog‘liq bo‘lib, 

ko‘p holatlarda o‘zaro kesishadi Taʼlim sifatini tushunishda mahsulot sifatining belgilangan 

konsepsiyasiga asoslanish kerak: “sifat – bu maʼlum yoki qabul qilingan ehtiyojlarni qondirish 

imkoniyatini beradigan mahsulot yoki xizmatlarning xossalari va xususiyatlarining 

yig‘indisidir” (ISO 8402 xalqaro standarti). Taʼlimning o‘ziga xos xususiyati mahsulotlarga 

qaraganda isteʼmolning murakkab tuzilmasidir. 

Taʼlim sifatini boshqarishning barcha jihatlarining ahamiyati va o‘quvchi-yoshlarni 

taʼlim muassasalari sifat menejmenti tizimi qanday modelga muvofiq bo‘lishidan qatʼiy nazar, 

har qanday umumtaʼlim maktab va oliy taʼlim butun taʼlim sifatini va sifat sohasidagi asosiy 

vazifalarni belgilovchi bir necha asosiy omillar aniqlanishi mumkin. 

Taʼlim sohasidagi dunyo yetakchilarining tajribasi shuni ko‘rsatadiki, raqobatbardosh 

strategiyaning asosi ISO 9001 seriyasining xalqaro standartlari talablariga javob beradigan 

sifat menejmenti tizimi orqali sifatga yo‘naltirilgan. Shu munosabat bilan o‘quvchi-yoshlarni 

taʼlim muassasalarining taʼlim xizmatlari sifatini oshirish davlat vazifalari doirasida strategik 

maqsad sifatida hamda o‘quvchi-yoshlarni taʼlim muassasalarining vazifalari doirasida hayotiy 

faoliyati, rivojlanishi va farovonligini taʼminlash vositasi sifatida qaraladi. Bugungi kunda 

o‘quvchi-yoshlarni taʼlim muassasalari o‘z mavqeyini “bozor subyekti” sifatida tan olishi kerak 

va shu sababli bozor iqtisodiyotining barcha qonunlari, yashash uchun kurash qonunlari va 

“tabiiy tanlov” taʼlim xizmatlari bozorida ham amal amal qilishini eʼtirof etishi kerak [1]. 

Bugungi taʼlim tizimini isloh qilish borasidagi amaliy harakatlar davrida «sifat» talaba-

yoshlarni taʼlimning mamlakatlar iqtisodiyoti va ijtimoiy hayoti bilan bevosita bog‘liqligi 

hamda ahamiyati fonida yanada muhokamalarga sabab bo‘lmoqda. Axborot texnologiyalariga 

asoslangan zamonaviy innovatsion ishlab chiqarish yuqori intellektual salohiyat va kasbiy 

malakaga ega bo‘lgan tegishli ishchi kuchini talab qiladi. Bugungi kunda taʼlim tizimini 

takomillashtirish, raqobatbardosh kadrlarni tayyorlash mustaqil O‘zbekistonning asosiy 

maqsadlaridan biri hisoblanadi. Bu maqsad yo‘lida katta ishlar olib borilayotgani ham sir emas. 

Yoshlar bilim olishga undalmoqda va ularga zarur shart-sharoitlar yaratilmoqda. Talaba-

yoshlarni taʼlimning sifati va raqobatbardoshligi bugungi kunda respublikaning barqaror 

rivojlanishi uchun muhim ahamiyatga ega.  

Buning uchun talaba-yoshlarni taʼlim sifatini oshirishda ijtimoiy boshqaruv 

mexanizmlarini takomillashtirish va hayotga joriy etishning ilmiy asoslarini nazariy hamda 

amaliy jihatdan tadqiq qilish tavsiya etiladi. Prezident Shavkat Mirziyoyev O‘zbekiston taʼlim 

tizimini 2030-yilgacha rivojlantirish konsepsiyasini tasdiqlash to‘g‘risidagi farmonni imzoladi 

[2]. 

Konsepsiya doirasida 2030-yilgacha erishilishi rejalashtirilayotgan 70 dan ziyod 

maqsadli ko‘rsatkichlar tasdiqlandi. Xususan bitiruvchilarni oliy taʼlimga qamrab olishni 

hozirgi 20 foizdan 50 foizga oshirish, nodavlat OTMlar sonini, jumladan davlat-xususiy 

sherikchilik (DXSh) hisobiga 5 tadan 35 taga etkazish, kredit-modul tizimi qamrovini 2 foizdan 

85 foizga chiqarish rejalashtirilgan. Oliy taʼlim sohasida DXSh ni rivojlantirish, hududlarda 

davlat va nodavlat oliy taʼlim muassasalari faoliyatini tashkil etish asosida oliy taʼlim bilan 

qamrov darajasini 50 foizdan oshirish, sohada sog‘lom raqobat muhitini yaratish 

konsepsiyaning asosiy maqsadlaridandir. O‘zbekiston Milliy universiteti va Samarqand davlat 

universitetini mamlakat OTMlar flagmaniga aylantirish mo‘ljallangan. Oliy taʼlim 

muassasalarida taʼlim, fan, innovatsiya va ilmiy-tadqiqotlar natijalarini tijoratlashtirish 

faoliyatining uzviy bog‘liqligini nazarda tutuvchi «Universitet 3.0» konsepsiyasi bosqichma-

bosqich joriy etiladi.  

Taʼlim tizimining ajralmas xarakteristikasi, haqiqiy erishilgan taʼlim natijalarining 

meʼyoriy talablarga, ijtimoiy va shaxsiy kutilgan natijalarga va umuman jamiyatning kutilgan 

natijalariga muvofiqligi darajasini aks ettiradi  

“Taʼlimning yangi modeli jamiyatda mustaqil fikrlovchi erkin Shaxsning shakllanishiga 

olib keladi, o‘zining qadr-qimmatini anglaydigan, irodasi baquvvat, iymoni butun, hayotda aniq 

maqsadga ega bo‘lgan insonlarni tarbiyalash imkoniga ega bo‘lamiz. Ana shundan keyin ongli 

turmush kechirish jamiyat hayotining bosh mezoniga aylanadi.” [3]  

Taraqqiyotning yangi davriga qadam qo‘ygan O‘zbekistonda bugungi kunda Uchinchi 

Renessans davri poydevori qad roslamoqda. Poydevorning mustahkam bo‘lishi, hech 

shubhasiz, oliy taʼlimga, uning sifati va natijadorligiga bog‘liq. 

Har bir mamlakatning iqtisodiy qudrati, ijtimoiy-maʼnaviy hayot darajasining yuksalishi 

taʼlim tizimining raqobatbardoshligi, ilm-fan taraqqiyoti bilan belgilanadi. Shu bois, 

“O‘zbekiston — 2030” strategiyasida taʼlim sohasini tubdan takomillashtirish, taʼlim sifatini 

oshirish, intellektual salohiyatli, jismoniy barkamol avlodni shakllantirish, malakali kadrlarni 

tayyorlash ustuvor vazifalar sifatida belgilangan bo‘lib, pirovardida bugungi davr talabiga javob 

bera oladigan taʼlim tizimini yaratish ko‘zda tutildi  

Taʼlim sifati o‘lchanuvchanligi muammolari bilan bir  qatorda ekvivalentlik muammosi 

(yaʼni qiyosiylik,jamiyat talablariga moslik va shu bilan bog‘liq bo‘lgan pedagogik kadrlar 

kasbiy bilimdonligi ) oliy taʼlim sifatini oshirish yo‘lini qidirish muammosi dolzarbligicha 

qolmoqda 

Adabiyotlar tahlili. Jamiyatning bir butunligini taʼminlovchi ijtimoiy mexanizmlarni 

ilmiy o‘rganishga, ijtimoiy boshqaruv va taʼlim sifatini takomillashtirish masalalariga g‘arb 

pedagog olimlaridan Kachalov, B.D.Shadrikovlar fikriga ko‘ra taʼlim sifati isteʼmolchilar 

ehtiyojlariga qanchalik mos kelishini, M.B.Rejakov taʼlim xizmatlarini jamiyat ehtiyojlari va 

talablariga mosligi darajasi sifatida izohlaydilar. Pedagog olim N.F.Efremovaning tadqiqotida 

taʼlim sifati nafaqat natija tariqasida, balki taʼlim muassasalari faoliyatida ham, shaxsning o‘zida 

ham, ijtimoiy, iqtisodiy, texnologik va siyosiy muhitda ham o‘zgarishlar tufayli murakkab 

rivojlanish dinamikasiga ega bo‘lgan jarayon sifatida qaralgan [4]. Demak, taʼlim sifati nafaqat 

taʼlim muassasalarining maqsadlari va qadriyatlari bilan cheklanib qolmaydi, balki jamiyat 

ehtiyojlariga:ijtimoiy, iqtisodiy, madaniy ehtiyojlariga to‘liq javob berishi, jamiyat rivojiga, 

uning insoniy salohiyatiga hissa qo‘shishi kerak. 

Rossiyada oliy taʼlim sifati 90-yillar oxiridan boshlab o‘rganilgan. Rossiya oliy taʼlimi 

muammolari S.Abramova, N.V.Bordovskiy [5], V.A. Bolotov [6], L.I.Varenova, A.A.Vetrova, 

V.I.Vovna, O.A. Granichina [7], L.A.Golub, G. L. Gromiko, S.P.Dokina, S.S.Doneskaya, S.P. Erkovich, 

N.F.Efremova, D.F.Zakirova, Yu.A.Zaxarov, I.A.Zimnaya, B.I.Iskakov, V.G.Kazanovich, 

S.M.Kalabin, N.P.Kalashnikov, Z.I.Kapelyuk, O.M.Karpenko, V.G.Kinelev, A.A.Kirinyuk, 

N.V.Kovaleva, B.K.Kolomies, S.V.Korshunov, V.J.Kuklin [8], A.A.Kushel, B.X.Land, A.G.Levinson, 

B.G.Litvak, A.N.Mayorov, T.V.Makarova, V.V.Melnik, V.I.Meshalkin[9], ,V.A.Moskinov, 

R.V.Muzichenko, O.G.Nefedova, O.N.Onishenko, B.P.Plishevskiy, N.I.Popov, A.Prokofev [10], 

B.A.Savelev, N.A.Selezneva [11], O.A.Silaev, L.M.Struminskaya, A.I.Subetto [12], 

E.V.Sumarokova, Yu.G.Tatur, D.A.Tatyanchenko, I.I.Trubina, K.S.Farino, I.B.Fedorov, E.V.Filyuk, 

A.A.Frenkel, E.Xrikov, M.B. Chelishkova, A.I.Chuchalin, V.D.Shadrikov, E.N.Shuvalov, 

E.M.Yurtanova va boshqalar asarlarida o‘z aksini topgan. 

Ushbu tadqiqotchilar oliy taʼlim sifatini aniqlashda turli yondashuvlarni aniqlaganlar va 

uni baholashning turli mezonlarini taklif qilganlar. Oliy taʼlim sifatini baholashning milliy 

modelini yaratishda Milliy Akkreditatsiya Agentligining mutaxassis olimlari E.N.Gevorkyan, 

G.N.Motova, V.G.Navodnov, M.V.Petropavlovskiy, V.J.Kuklin, A.S.Maslennikov, B.A.Savelev, 

D.I.Petrov va boshqa olimlar nafaqat taʼlim sifati ko‘rsatkichlari tizimi va universitetlar uchun 

har tomonlama baholash mexanizmini ishlab chiqqanlar, balki ushbu protsedurada statistik va 

matematik modellar, usul va metodologiyalarni qo‘llaganlar. Taʼlim sifati o‘lchanuvchanligi 

muammolari bilan bir qatorda ekvivalentlik muammosi (yaʼni qiyosiylik,jamiyat talablariga 

moslik va shu bilan bog‘liq bo‘lgan pedagogik kadrlar kasbiy bilimdonligi ) oliy taʼlim sifatini 

oshirish yo‘lini qidirish muammosi dolzarbligicha qolmoqda. Oliy taʼlimni barqaror 

rivojlantirish mexanizmlarini hamda taʼlim boshqaruv tizimlari monitoringini yaratish, ijtimoiy 

prognozlash hamda taʼlim jarayonlarini matematik modellashtirish masalalari Rossiyalik 

olimlardan I.V.Bestujev-Lada, A.E.Karpuxin, G.F.Romashkina, M.V.Sigotina, F.E.Sheregi sotsial 

boshqaruv mexanizmlari, innovatsion universitetlarni sotsial boshqarish mexanizmlarini 

yaratish masalalari, oliy o‘quv yurtlari talabalarining maʼnaviy qiyofasi, hayot tarzlarini ilmiy 

o‘rganish, talabalarning o‘zini o‘zi boshqarishi masalalari esa T.Yu.Balandina, A.O.Grudzinskiy , 

T.I.Zaslavskaya, V.I.Franchuk va boshqa pedagog-olimlarning ilmiy-tadqiqot ishlarida namoyon 

bo‘lganligini ko‘rish mumkin. 

Tahlil va natijalar. Oliy taʼlim muassasalarida sifat menejmentini takomillashtirishga 

bag‘ishlangan ilmiy izlanishlar dunyoning yetakchi ilmiy markazlari va oliy taʼlim muassasalari, 

jumladan, Instituti for Management Research (Niderlandiya), Erasmus Research Instituti of 

Management (Niderlandiya), University of Coimbra (Portugaliya), Qozon Federal universiteti 

(Rossiya), Moskva davlat universiteti (Rossiya), University of Primorska (Sloveniya), 

International Instituti for Educational Planning (UNESCO) olib borilmoqda. Talab etilgan 

darajadagi taʼlim sifati natijalariga maʼlum  ijtimoiy pedagogik tizim orqali erishish mumkin. 

Sifat maqsadlarga mos kelish darajasi sifatida hozirgi kunda eng ko‘p ishlatiladigan 

kategoriyalardan biri hisoblanadi. 

Talaba-yoshlarga taʼlim muassasasining sifatli mahsulotlari taʼlim xizmatlari emas balki 

bitiruvchidir. Har bir sohaning rivoji bu birinchidan, o‘sha sohada faoliyat olib borayotgan 

kadrlar tayyorlanish sifati va ikkinchidan tayyorlangan kadrlarning kasbiy fidoyiliklariga 

bog‘liqdir. Bu esa kadrlar masalasiga, yaʼni ularni tanlash va tarbiyalashga eʼtiborni 

kuchaytirish, ularning rahbarlikka doir layoqatini o‘rganish, ularni maqsadli tarbiyalash va bu 

maqsadga etish uchun bir qator islohotlar amalga oshirilib kelinmoqda. Bundan ko‘zlangan 

asosiy maqsad esa taʼlim sifatini oshirish va uni takomillashtirishdir. Chunki, taʼlim sifati va uni 

takomillashtirish orqali soha bo‘yicha tayyorlanayotgan kadrlarni mehnat bozoridagi 

raqobatbardoshligiga erishish mumkin. 

Amaliyotga murojaat qilinsa, sifat muammosini hal qilishga, taʼlim sifatini baholashga 

asosiy yondashuvlar quyidagicha belgilanadi: 

- taʼlim sifatini aniqlashda tizimli yondashuv zarur; 

– taʼlim sifatini baholash «sifatni aniqlashning «ichki» va «tashqi» deb nomlangan 

jihatlari bilan bog‘liq, yaʼni ham utilitar o‘lchashni, ham intellekt, bilimga egalik va ijodiy 

salohiyat bilan bog‘liq bo‘lgan o‘zgarishlarni o‘z ichiga oladi; 

– taʼlim sifatini baholash ijtimoiy buyurtmaga mo‘ljallangan ekspert,natijali va umumiy 

yondashuvlarni o‘z ichiga olishi kerak; 

– professionallarni ekspert baholashsiz sifatni baholashning iloji yo‘q; 

– taʼlim sifatini baholash uchun taʼlim sifatining maʼlum ko‘rsatkichlarini kiritish zarur. 

Olib borilgan sotsiologik tahlil shuni ko‘rsatdiki, oliy taʼlim muassasalarida professor-

o‘qituvchilarning salohiyati va kafedralarning ular bilan taʼminlanganligi unchalik talab 

darajasida emas. Oliy taʼlim muassasalaridagi baʼzi kafedralarning deyarli 40% dan ko‘prog‘ida 

fan doktorlari, professorlar yetishmaydi, va eng asosiysi, hozirda faoliyat ko‘rsatayotgan 

professor-o‘qituvchilarning mehnat unumdorligi darajasi, o‘z mehnatidan qoniqish darajasi va 

ayniqsa, ularning olayotgan ish haqlaridan qoniqish darajasi unchalik yuqori emasligi hamda 

professor-o‘qituvchilarning malakasini oshirish aʼlo darajada emasligi va boshqa iqtisodiy-

ijtimoiy talablarining yetarli holatda bajarilmayotganligi talabalarning taʼlim olish sifatiga katta 

taʼsir ko‘rsatmoqda. Professor-o‘qituvchilardan «Hozirgi taʼlim sifatiga sizning 

munosabatlaringiz», — deb so‘ralganda, «Aʼlo» deb javob berganlar – 19,5%, «Yaxshi»,- 

deganlar 29,8%, 45,0% – «Qoniqarli»,  9,9% respondent esa javob berishga qiynalishdi . Bundan 

xulosa shuki, taʼlim tizimini zamon talablari darajasiga ko‘tarish, taʼlim sifatini yanada oshirib 

borish dolzarb muammolardan biri bo‘lib qolmoqda. Maʼlumki, har qanday insonga, jumladan, 

professor-o‘qituvchiga ham uning tanlagan sohasi, kasb-kori uning tabiatiga, jismoniy va ijodiy 

quvvatiga hamda uning ruhiyatiga mos kelishi kerak. Agar mos kelmasa, undagi salohiyat 

darajasi ham past bo‘ladi va o‘qituvchining jamiyatimizga beradigan foydasi ham kam bo‘ladi. 

Shu maqsadni aniqlash uchun «Siz tanlagan soha o‘zingizga yoqadimi?» degan savol professor-

o‘qituvchilarga berildi. Ularning 67 foizi tanlagan kasbi juda yoqishini va kasbidan faxrlanishini 

javobini bergan. 

Har bir kasb egasi u qaysi soha bo‘lishidan qatʼiy nazar, o‘z kasbiga mehr qo‘yishi, uni 

eʼzozlashi va kasbi bo‘yicha muntazam ravishda malakasini oshirib borishi shartdir. To‘g‘ri, o‘z 

navbatida o‘z kasbining yoqmasligiga ijobiy va salbiy omillar ham taʼsir etishi mumkin. Ana 

shunday omillar taʼsiri natijasida o‘z kasbini sevadigan o‘qituvchilarning bir qismida ham o‘z 

kasbidan zerikish, undan voz kechish hollari yuz beradigan bo‘lsa, bu jamiyat taraqqiyoti uchun 

salbiy holdir. Bunday salbiy holni o‘rganish uchun respondentlardan «Agar kasbingiz yoqmasa, 

uning sabablari nimada?»,-deb so‘ralganda, 22,0% respondentlar «O‘qituvchilik kasbining 

masʼuliyati juda baland» desa, ularning 52,0% «O‘qituvchilik kasbining obro‘si yuqori emas»,-

degan fikrni bildirib, «Kasb insondan tinimsiz mehnat talab qiladi»,-degan javobni esa 18,0% 

respondentlar qayd etdi. . Bu kasbning moddiy tomonlari, «To‘lanadigan ish haqi mehnatga 

yarasha emas»,- deganlar 8,0% ni tashkil qiladi. Bundan ko‘rinib turibdiki, professor-

o‘qituvchilar o‘z ustlarida tinimsiz mehnat qilishdan charchashmaydi. Professor-o‘qituvchilar 

«Oylik maoshingiz qilayotgan mehnatingizga (maʼruzalar, seminarlarga tayyorgarlik, darslarni 

sifatli o‘tkazish va boshqalar) mos keladimi?»,-degan savolga birmuncha boshqacharoq javob 

berishdi. Respondentlardan 47,4% «Ha, mos keladi»,-deb belgilaganlari holda, ularning 

ko‘pchiligi, yaʼni 53,2% respondentlar «Unchalik mos kelmaydi»,-deb javob berganlar. Demak, 

o‘qituvchilar ish haqining yetarli bo‘lmasligi ularning o‘z mehnat faoliyatlariga befarqlik 

holatini keltirib chiqarishi ehtimoldan holi emas. Professor-o‘qituvchilarning mehnat 

faoliyatida asosiy mezonlardan bo‘lgan oylik maoshini belgilashda ilmiy darajalari o‘rtasidagi 

differensiatsiya ko‘proq bo‘lsa, yaxshi natija berar edi. Binobarin, respondentlarning katta 

qismi o‘zining olayotgan maoshidan qoniqmaydi. Bu yerda qo‘shimcha xo‘jalik shartnomalari 

va grantlar bilan ishlashga yanada eʼtibor berilishi lozim.Grandlar olish shartlari va talablari 

juda murakkab. Shu bilan birga professor-o‘qituvchilar uchun qo‘shimcha daromad qilish 

manbalarini izlab topish va unga zarur shart-sharoitlar yaratib berish ularning moddiy 

manfaatlarini yanada oshiradi, deb o‘ylaymiz. 

Professor-o‘qituvchi kasbining nufuzi masalasida ham 65,1% respondentlar professor-

o‘qituvchining obro‘si juda ham baland bo‘lishini taʼkidlashgan. Jamoa orasida obro‘si yuqori 

bo‘lishi kerakligini – 24,2%, talabalar orasidagi obro‘ bilan o‘lchanishini – 14,6% respondentlar 

taʼkidlashgan. Bundan ko‘rinib turibdiki, respondentlarning yarmidan ko‘pi professor-

o‘qituvchilar obro‘si juda ham baland bo‘lishi kerakligini qayd qilishgan. Binobarin, oliy taʼlim 

muassasalarining aksariyat professor-o‘qituvchilari o‘zlari ustida tinmay ishlab, ushbu nomga 

loyiq bo‘lish harakatidalar. Respondentlarga, «O‘z obro‘yingizni nima bilan o‘lchaysiz?»,-degan 

savolga: «Kasbdoshlarning munosabatiga qarab»– 4,2%, «Talabalarning munosabatiga qarab 

o‘lchayman» –19,8%, «Yuqoridagilarning barchasiga qarab» – 69,3%,-degan javobni maʼqul 

ko‘rishgan. Ushbu savoldagi «Boshliqlarning muomalasiga qarab o‘lchayman»,-degan javobni 

hech qaysi respondentimiz belgilamadi . Demak, natijalar respondentlarning bu sohada bir 

necha yillardan buyon ishlab kelayotgani, o‘z kasbi va hurmatini biladigan o‘qituvchilar 

ekanligini ko‘rsatmoqda. Professor-o‘qituvchilarning o‘z kasblariga bo‘lgan munosabatlarini 

o‘rganish yuzasidan savollar asosida olingan natijalarga ko‘ra 11,6% respondent o‘qituvchi 

kasbining obro‘si tushganligini ko‘rsatgan. Buning sabablarini izohlashga kelganda 

respondentlar «O‘qituvchilar moddiy ahvolini» – 13,0%, «O‘qishga bo‘lgan qiziqishning 

kamayganligini» – 39,3%, «O‘qituvchilikka bo‘lgan qiziqishning kamayganligini» – 41,7% 

bildirgan. Shu bilan birga, respondentlarning hozirgi vaqtda o‘qituvchilik kasbining obro‘sini 

ko‘tarish chorasi sifatida «Jamiyatda fan va oliy taʼlim obro‘sini ko‘tarish»,- deb bilishini 

ko‘rsatib o‘tdilar. Yana bir savollar turkumi o‘quv-tarbiya jarayoniga munosabatlarini 

o‘rganishga mo‘ljallangan. Jumladan, respondentlarning «Talabalar zamon talabi darajasida 

bilim olmoqdami?»,-degan savolga bildirilgan fikrlarini ilovadan ko‘rishimiz mumkin . 

Talabalar asosiy qismining bilim olish darajasi yaxshi. Ammo past darajada taʼlim olayotgan 

7,0% talabalarning jamiyatimiz uchun keyinchalik foydasi kam bo‘lishi mumkin. Talabalar 

bilim darajasi pastligining sabablarini aniqlash uchun qo‘yilgan indikator savolga professor-

o‘qituvchilarning turgan 45,0% «Talabalarda o‘qishga qiziqish ancha past»,-deyishsa, 13,0% 

«Talabalarda istiqbolga ishonch yetarli emas»,-deb ko‘rsatishgan. Bu holatning bo‘lishi 

fikrimizcha, jamiyatda uchrab salbiy, ko‘ngilni og‘ritadigan voqea va jarayonlarning baʼzida 

uchrab turishidir. Respondentlarning yarmiga yaqini – 44,2% «Talabalarning ko‘pi ishlaydi va 

shu sababli bilimi past»,-degan javobni berishgan. Davlat tomonidan stipendiya miqdorlari bir 

necha bor oshirilgan bo‘lsa ham, respondent fikricha, talabaning ehtiyojlarini uning 

stipendiyasi miqdori qondira olmaydi. Baʼzi talabalar o‘zlarining sotsial va moddiy ehtiyojlarini 

qondirish uchun ham ishlashga majburdirlar. Bu o‘rinda shuni ko‘rsatish mumkinki, bilim 

berish darajasi pasayishi kuzatilmoqda va shu asosda talablarda bilimga intilish kuchli emas, 

ikkinchidan moddiy omil ham katta taʼsirga ega. 

Xulosa. Oliy taʼlim sifatini oshirish davlatimizning strategik maqsadiga aylangan va 

mamlakatdagi oliy taʼlim muassasalari faoliyatining asosiy shartiga turningan. Taʼlim, doimiy 

o‘zgaruvchan dinamik ijtimoiy tizim sifatida, boshqaruv obyekti hisoblanadi va u ijtimoiy, 

iqtisodiy va ijtimoiy o‘zgarishlarga, iqtisodiyotning innovatsion rivojlanishiga, shuningdek, 

jahon iqtisodiyotiga integratsiya jarayonlariga mos ravishda sifatli mutaxassislarni 

tayyorlashni o‘z oldiga dolzarb vazifa qilib qo‘yadi, shu bilan birga tizimga xos barcha 

xususiyatlarni o‘zida aks ettiradi. Tizim sifatida taʼlim ham faoliyat ko‘rsatish, rivojlanish, 

inqiroz va taraqqiyot bosqichlarida bo‘ladi. Taʼlim faoliyatini tartibga soluvchi meʼyoriy-

huquqiy hujjatlarda taʼlim davlatning obro‘-eʼtiborini, kelajagini va hatto milliy xavfsizligini 

belgilaydigan eng muhim omil sifatida eʼlon qilingan. Jamiyatda kechayotgan har qanday global 

jarayonlar, taʼlim holatida o‘z aksini topadi. Hozirgi kunda oliy taʼlimning sifatini baholash 

qo‘shimcha statistik ko‘rsatkichlar va indikatorlarni aniqlash usullariga muhtoj: mehnat bozori 

ehtiyojlari va ish beruvchilari talablari nuqtai nazaridan baholanishi kerak. Oliy taʼlim tizimini 

rivojlantirishning ustuvor yo‘nalishlari doirasida taʼlim sifatini nazorat qilishni tashkil etish va 

taʼlim sifatini baholashning umumiy tizimi uchun normativ bazani shakllantirish uchun 

modellarni yaratish rejalashtirilgan.  

Oliy taʼlim muassasalarida taʼlim sifatini oshirishning dolzarbligi hozirgi davrda oliy 

taʼlim muassasalarining asosiy vazifasi sifatida taʼlim dasturlarini takomillashtirish va 

zamonaviy iqtisodiyot talablariga mos mutaxassislarni tayyorlash uchun taqdim etiladigan 

taʼlim xizmatlarini yaxshilab, jamiyat ehtiyojlarini qondirish bilan bog‘liqdir. Oliy taʼlim 

muassasalari chuqur nazariy bilimlarga, mustahkam amaliy ko‘nikmalarga ega, murakkab 

ilmiy-texnik masalalarni hal etishga qodir yuqori malakali mutaxassislar tayyorlashi lozim. Bu 

esa o‘qitish sifatini oshiruvchi usullarni ishlab chiqish zarurligini belgilaydi 

Umumtaʼlim va oliy taʼlim muassasalarida taʼlim sifatining zamonaviy tendensiyalari va 

modellarini o‘rganish, mavjud tashkiliy-pedagogik muammolarni boshqaruv faoliyati va taʼlim 

sifatini taʼminlashga bo‘lgan taʼsirini tahlil qilish, shuningdek, taʼlim sifatini yaxshilash uchun 

tuzilmaviy va funksional mexanizmlarning yo‘nalishlarini aniqlash va ilmiy asoslash muhimdir. 

Inson kapitali sifatini oshirmasdan turib, keyingi iqtisodiy o‘sishni taʼminlash qiyin 

kechadi. Shu bois, zarur kuch va resurslarni taʼlim sifatini oshirishga, malakali kadrlar 

tayyorlashga yo‘naltirish nafaqat bugun, balki ertangi kunning ham ustuvor vazifasiga 

aylanmoqda. 

Mamlakat taʼlim tizimida sifatni doimiy ko‘tarib borish barcha rivojlangan 

mamlakatlarning taʼlim jarayonini yaxshilash sohasida olib borilayotgan tajribalarini chuqur 

tahlil qilgan holda, o‘zimizga xos va mos bo‘lgan yo‘nalishlarni takomillashtirib borishimiz 

kerak. 

